
AQUTSISUT OQAASEQAATAAT

Siulersuisut aamma pisortap ulloq manna Sikuki Nuuk Harbour A/S-ip ukiumut naatsorsuusiorfiusu-
mut 23.12.2013 – 31.12.2014 ukiumoortumik nalunaarusiaa oqaluuserereerlugu akuersissutigaat.

Ukiumoortumik nalunaarusiaq ukiumoortumik naatsorsuusioriaaseq pillugu inatsit tunngavigalugu 
saqqummiunneqarpoq.

Uagut isumarput tunngavigalugu ukiumoortumik naluaarusiaq suliffeqarfiup pigisaanik, akiitsuinik 
aamma aningaasarsiornikkut 31.12.2014 killiffigalugu inissisimaneranik aammattaaq ukiumoortu-
mik naatsorsuusiorfiusumi 23.12.2013-imit – 31.12.2014-imut ingerlatsinerani naatsorsuutitigut 
angusaanik eqqortumik takutitsisoq.

Ukiumoortumik nalunaarusiaq ataatsimeersuartunut akuersissutigeqqullugu inassutigineqarpoq.

Nuuk, ulloq 13.03.2015

PISORTAQ / DIREKTION
Jesper Johannesen
pisortaq

SIULERSUISUT
Lars Erik Karlsson Anna-Berit Koertz  Christine M. F. Tønnesen
Siulittaasoq

John Rasmussen  Haukur Óskarsson 
 Siulittaasup tullia

KUKKUNERSIUISUP ARLAANNUT 
ATTUUMASSUTEQANNGITSUP 
OQAASEQAATAA

SIKUKI NUUK HARBOUR A/S-IMI 
 ANINGAASALIISSUTINIK PIGINNITTUNUT

Sikuki Nuuk Harbour A/S-ip ukiumi naatsorsuusiorfiusumi 23.12.2013-imit – 31.12.2014-imut ukiu-
moortumik nalunaarusiaa kukkunersiorparput, tassunga ilaapput aqutsisut oqaaseqaataat,  aqutsisut 
nalunaarusiaat, naatsorsuusioriaaseq atorneqartoq, naatsorsuutit inerneri, kaaviiaartitat oqimaaqati-
giis sinnerat, namminerisamik aningaasaatit nalunaarsornerat aamma nassuiaatit. Ukiumoortumik 
 na lunaarusiaq naatsorsuusiortarnermut inatsit tunngavigalugu suliarineqarpoq.

AQUTSISUT UKIUMOORTUMIK NALUNAARUSIA-
MUT TUNNGATILLUGU AKISUSSAAFFIAT
Aqutsisut akisussaaffigaat ukiumoortumik nalunaarusiap ukiumoortumik naatsorsuusiortarnermut 
 inatsit tunngavigalugu eqqortumik takussutissiisuusup suliarineqarnissaa. Aqutsisut taamatuttaaq 
akisus saaffigaat suliffeqarfimmi namminermi misissuisarnerit, aqutsisut isiginninnerat tunngavigalugu 
tamakku ukiumoortumik naatsorsuutinik eqqortumik takussutissiisumik pingaarutilinnillu kukkusumik 
paasissutissiinngitsumik suliaqarnissamut attuumassuteqarpata, kukkusumik paasissutissiineq peq-
qusersiornermik imaluunniit kukkunermik tunngaveqaraluarpalluunniit.

REVISORS ANSVAR
Uagut akisussaaffipput tassaavoq ukiumoortumik nalunaarusiamik kukkunersiuisimanerput tunnga-
vi galugu inerniliinissaq. Kukkunersiuinitsinni periutsit nunani tamalaani atorneqartut nalinginnaa sut 
aamma Kalaallit Nunaanni kukkuinersiuinermut inatsit malillugu piumasaqaatit allat  tunngavigalu git 
kukkunersiuinerput ingerlapparput. Taakku malillugit piumasarineqarpoq ileqqorissaarnissamik piuma-
sarineqartut malissagivut, aammattaaq kukkunersiuinerput pilersaarusiussagipput aamma ingerlatis-
sagipput, tassani anguniarlugu ukiumoortumik nalunaarusiap paasissutissiinernik pingaarutilinnik kuk-
kusunik imaqannginnissaata qulakkeerluarneqarnissaa. 

Kukkunersiuinermut atatillugu kukkunersiuinermi uppernarsaaneq anguniarlugu  ilanngunneqartarput 
kisitsisit paasissutissiinerillu ataasiakkaat ukiumoortumik nalunaarusiami kukkunersiorneqarnerat. 
Kukkunersiuinermi periutsit atorneqartut kukkunersiuisup naliliineranik tunngaveqarput, tamatumanis-
saaq ukiumoortumik nalunaarusiami kukkusumik ilisimatitsisoqarsinnaaneranut nalorninartoqarsin-
naanera, kukkusumik paasissutissiineq peqqusersiornermik imaluunniit kukkunermik tunngaveqaralu-
arpalluunniit. Nalorninartoqarsinnaaneranik nalilersuinermi kukkunersiuisup suliffeqarfimmi nammi-
ner mi misissuisarnerit isiginiartarpai, taakku suliffeqarfiup ukiumoortumik  nalunaarusiaata suliarine-
qar neranut attuumassuteqarpata, tassa eqqortumik takussutissiinissamut tunngatillugu. Tamatumani 
anguniarneqarpoq kukkunersiuinermi iliuusissat pissutsinut naleqquttut, kisianni imaanngitsoq sulif-

fe qarfimmi namminermi misissuisarnerit qanoq pitsaatiginerannik inerniliinissaq  anguniarneqartoq. 
Kukkunersiuinermut aammattaaq ilaavoq isummerfigissallugu naatsorsuusioriaaseq aqutsisunit 
toqqarneqarsimasoq naammaginarnersoq, aqutsisunit naatsorsuutinik naliliisarnerit atorneqartut 
naleq quttuunersut aammattaaq ukiumoortumik nalunaarusiap ataatsimoortumik saqqummiunne qar-
neranik naliliineq.

Uagut isumarput naapertorlugu kukkunersiuinermi uppernarsaaneq naammattoq anguarput, aamma 
inerniliinissatsinnut tunngavissatut atorneqarsinnaasoq.

Kukkunersiuinermi akuerisinnaanngisatsinnik naammattuuisimanngilagut.

INERNILIINEQ
Uagut naliliinerput tunngavigalugu ukiumoortumik nalunaarusiami suliffeqarfiup pigisai nalillit,  
akiitsui aamma aningaasaqarnikkut inissisimanera, 31.12. 2014 killigalugu eqqortumik takus-
sutissiissutigineqarput, aammattaaq suliffeqarfiup ukiumi naatsorsuiffiusumi 23.12-2013- imit 
- 31.12.2014-imut ingerlataani naatsorsuutitigut angusat naatsorsuusiortarnermut inatsit 
 tun ngavigalugu suliarineqarsimasut.

Nuummi, ulloq 13.03.2015

Deloitte 
Statsautoriseret Revisionspartnerselskab

Claus Bech 
Kukkunersiuisoq naalagaaffimmit akuerisaasoq

AQUTSISUT NALUNAARUSIAAT

PINGAARNERTUT INGERLATARISAQ

Sikuki Nuuk Harbour A/S-imut siunertaavoq 
Nuum mi umiarsualiveqarfimmiittut aamma ta-
matumunga atasumik ingerlatsinerit pilersissal-
lugit, pigissallugit, ingerlatissallugit aamma ine-
riartortissallugit.

Ingerlatsiviup aallarteqqaarnerani siunertaavoq 
suliniummut atugassanik suliaqarnissaq aamma 
suliniutip suliariumannittussarsiuunnissaa.

Umiarsualivik nutaaq containereqarfissatut 
naat sorsuussaavoq maannakkullu containerinut 
umiarsualiviusup unamminartoqartitai naam-
massisinnaassallugit. Umiarsualivimmi  nutaami 
neqeroorutigineqarsinaassapput umiarsuarnik 
pilertornerusumik kranersuit nutaamiittut ator-
lugit usingiaasarneq / usilersuisarneq aammat-
taaq assartuinermit terminaleqarneq pitsaa ne-
rusoq.

Umiarsualimmik allilerinerup aammattaaq sulif-
feqarfiit umiarsualivimmut  attuumassuteqartut 
periarfissiissavaa alliartornissaannut aamma 
inger lataasa annertusiartornissaannut,  soorlu 
assersuutigalugit kilisaatit, umiarsuit takornari-
anik angallassisartut aamma aatsitassarsior ner-
nik ingerlatsisut.

TUNNGAVIGISAQ

Nuummi Umiarsualivik pilersaarutit malillugit 
Kalaallit Nunaanni umiarsualiviit annersarilissa-
vaat, aamma Kalaallit Nunaanniit tamaanngaan-
niillu usinik assartuinermi qitiusumik inissisima-
sassaaq. Ukiuni kingullerni Nuummi Umiarsua-
livik pisinnaasamigut killeqalersimavoq taman-
na tunngavigalugu umiarsualiviup allineqarnis-
saa tulluartuuvoq.

Sikuki Nuuk Harbour A/S pilersinneqarpoq 23. 
decembarimi 2013. Tamanna pivoq Assartuus-
sineq pillugu Isumalioqatigiissitap 2011-imi 
isumaliuutissiissutaa tunngavigalugu.  Tassani 
inerniliunneqarpoq Nuummi umiarsualivik nu-
taaq inuiaqatigiit aningaasarsiorneranni anner-
tuumik sinneqartooruteqartitsissasoq,  kiisalu 
Assartuussineq pillugu Isumalioqatigiissitap 
inas suteqaatigaa illoqarfiit pingaarnersaanni 
 nutaamik umiarsualiviliortoqassasoq. 

INGERLATSINERNIK INERIARTORTITSINEQ 
AAMMA PISSUTSIT ANINGAASAQARNERMUT 
TUNNGASUT

Sikuki Nuuk Harbour A/S-ip ukiumi naatsorsuu-
siorfimmini siullermi naatsorsuutitigut angusarai 
akileraaruteqareernermi amigartoorutit 1.246 t. 

koruunit, tamanna siulersuisunit naammaginar-
tutut isigineqarpoq aamma naatsorsuutigi ne-
qar   simalluni. Pilersaarutit malillugit  ingerlatsi vik 
piffissami pineqartumi isertitaqarsimanngilaq, 
aamma ingerlatsivimmik ingerlatsinermut atatil-
lugu, aammattaaq tunngavissanik  kiisalu Nuum-
mi containerinut inissiisarfissamut nutaamut 
neqerooruteqartitsinermut suliaqarnermut tun-
ngasuni taamaallaat aningaasartuuteqartoqar-
simavoq.

PILERSITSIARTORNEQ AAMMA 
INGERLATSINERIT

Pilersitsinerup kingorna 2013-ip naalerneraniit 
ingerlatsiviup aqutsisuisa qitiutippaat aaqqis-
suussinermik pilersitsinissaq, umiarsualivimmik 
sanaartornissap suliariumannittussarsiuunne-
qar nissaa aamma aningaasalersuinermik pis-
sar siaqarnissaq. Ingerlatsivimmi 2014-ip naa-
ne ra ni sulisuupput pisortaaneq aamma suliniu-
tinik aqutsisoq.    

ANINGAASAQARNIKKUT TUNNGAVIUSOQ

Namminersorlutik Oqartussat aningaasaqarnik-
kut tunngavissatut Sikuki Nuuk Harbour A/S-imi 
aningaasaliissutigaat:

• 25 mio. kr. pilersitsinermi

• 45 mio. kr. tamatuma kingorna 
 aningaasaliissutitut

• 30 mio. kr. umiarsualiveqarfiit pioreersut 
ilanngunneqarnerisigut.

Tamakku saniatigut Namminersorlutik Oqartus-
sat neriorsuuteqarput katillugit 110 mio. koruu-
ninik taarsigassarsititsinissamik. 

SULINIUT

Umiarsualiviup nutaap inissiivissaatut assigiin-
ngitsunik siunnersuuteqartoqarpoq. Siunnersuu-
tini tulleriiaakkani Qeqertani nutaamik umiarsu-
aliviliortoqarnissaa aningaasat eqqarsaatigalugit 
aaqqiissutissatut orniginarnerpaajuvoq aamma 
umiarsualivimmi unamminartut eqqarsaatigalu-
git siunissamut qulakkeerinninnerpaatut aaq qii-
nerussalluni.

Umiarsualivimmit nutaamik Sikuki Nuuk  Harbour 
A/S-ip sanaartortitassanik inissiineq siunissaq 
eqqarsaatigalugu annertusaanissamut periarfis-
saqarluarpoq. Ataatsimut iginnilluni tamatuma 
kingunerissava: 

• umiarsualivik atorluaaffiusoq assartugale-
rinissamut periarfissaqarluartoq

• tassa umiarsualivik aamma illut tassunga 
atasut ingerlaavartumik ineriartortinneqar-
sinnaallutik aamma allilerneqarsinnaallutit 
pisariaqartitsisoqalissappat

• tassa suliniummi malunnaateqarluartunik 
sipaaruteqartoqarsimammat

Suliniummut ataatsimoortumik suliarisassan-
ngor lugu neqerooruteqartitsisoqarpoq neqe roo-
ru teqarsinnaasunik pissarsiornerup kingorna-
tigut.

INUIAQATIGIINNIK EQQARSAATIGINNINNEQ

Peqataasut tamaasa qanimut suleqatiginerisigut 
suliniummi matumani unammisitsinermi atu-
gas  sarititaasut pilersinneqarput, tamatuma ki-
ngu  nerisaanik sumiiffimmi isumalluutinik anner-
tuumik atuisoqassaaq ineriartortitsisoqarlunilu, 
sanaartornermilu sulisussat sumiiffimmeersut 
malunnaateqarluartumik atorneqassapput ilaas-
sallutik ilinniagaqarsimasut, ilinniagaqarsiman-
ngitsut aammattaaq praktikkertut lærlingillu. 

Kalaallinik sulisunik atuinissaq ataatsimut isi ga-
lugu ukiumi ataatsimi piffissaq tamaat sulisar-
tunik 90-inik inuttaqarpoq.

INERIARTORTOQARNISSAANUT 
NAATSORSUUTIGISAT

Suliniutip ingerlanneqarnissaanut aningaasa-
liis  sutissat inaarutaasut pissarsiarineqareerpa-
ta aamma suliniut allartinneqarpat, naatsorsuu-
tigineqarpoq suliniutip annertussusianut aam-
ma pisariuneranut naleqqiussilluni nalorninar-
tut killeqarnissaat sulianut assigisaanut asser-
suussilluni.

Sikuki Nuuk Harbour A/S-ip 2016-ip qiteqqun-
neraniit umiarsualivimmi sanaartukkat pioreer-
sut pigilissavai, tamatumalu kingorna ingerlat-
siviup umiarsualivimmi sanaartukkat pioreer-
sut aamma nutaat pigilissallugit, taakkununnga 
ilanngullugit nunaminertat, illut (illut maannak-
kut Royal Arctic Linemit pigineqartut eqqarsaa-
tigissanngikkaanni) aamma sanaartukkat nu na-
miittut ullumikkut Namminersorlutik Oqartussa-
nit pigineqartut.

Sikuki Nuuk Harbour A/S ilaannakortumik niu er-
nerpalaartumik tunngaveqarluni ingerlanneqas-
saaq. Ingerlatsiviup isaatitsissutigissavai nuna-
mi   nertanik, illunik aamma kranersuarnik attar-
tor   titsinerit aammattaaq umiarsuit umiarsuali-
vim   miinneranni akiliutit. Namminersorlutik Oqar-

”Kalaallinik sulisoqarnissaq 
ilinniartuuteqarnissarlu pingaartitaralugit 
Aarslef Grønland A/S-ilu 
isumaqatigiissuteqaratta kalaallinut 
nuannersuuvoq. Suliniutit taamaattut Kalaallit 
Nunaanni aningaasarsiornikkut ilorraap 
tungaanut aallartitsiniaqataassapput.”

Naalakkersuisut siulittaasuat Kim Kielsen (Siumut)

tussat umiarsualivinnut tunngatillugu inatsimmik 
allanngortitsisoqarnissaa aallartippaat, tamatu-
mani ilaatigut siunertarineqarluni umiarsuit akit-
suutinik akiliisarnerat aamma nioqqutinut akit-
suu tip naleqqussarneqarsinnaanissaanut periar-
fissiinissaq. Naatsorsuutigineqarpoq suliap Inat-
sisartut Upernaakkut 2015-imi ataatsimiinner-
anni oqaluuserineqarnissaa. 

ULLUP OQIMAAQATIGIISSITSIFFIUSUP 
KINGORNA

Sisamanngorneq 29. januaarimi 2015 Sikuki 
Nuuk Harbour AS/-ip Nuummi umiarsualivimmik 
sanaartugassamik suliarinnittussamik toqqagaa 
Naalakkersuisut akuersissutigaat, aammattaaq 
aallartisarluni suliarisassat aallartinneqarnissaat.

Tamanna tunngavigalugu Sikuki Nuuk Harbour 
A/S-imit Per Aarsleff Grønland ApS piumasa-
qaa titaqartumik isumaqatigiissuteqarfigineqar-
poq containerinut terminalimik nutaamik 
sanaar tornissamut. 

Ingerlatsivimmit tiguneqarput suliniummut ani-
ngaa sartuutit allattorneri ingerlatsivimmik pigin-
nittumit Namminersorlutik Oqartussanik atorne-
qarsimasut. Suliniummut atortussat pissariari-
neqarneri, tassa ingerlatsiviup pilersinneqarne-
rani piumasaqaataasut missingersuutinut ilan-
ngunneqarput aamma pilersinneqarneranut 
naat sorsuutigineqartutut ingerlanneqassallutik.

NAATSORSUUSIORNERMI  PERIUSEQ 
ATORNEQARTOQ

NAATSORSUUSIORTANERMI INISSISIMAFFIK

Ukiumoortumik nalunaarusiaq ukiumoortumik naatsor-
suusiortarnermut inatsimmi aalajangersakkat naatsor-
suusiortarnermi inissisimaffik B-miittut, tassunga ilan-
ngussat aallajangersakkani ataasiakkaani naatsorsuu-
siortarnermi inissisimaffik C tunngavigalugu suliari ne-
qarpoq. 

NAATSORSUUTINUT ILANNGUSSISARNEQ 
NALILIISARNERLU ATAATSIMUT ISIGALUGIT

Pigisat nalillit oqimaaqatigiissitsinermut ilanngunneqar-
tarput siusinnerusukkut pisimasut kingunerisaannik ili-
magineqarsinnaappat siunissami aningaasaqarnikkut 
suliffeqarfimmut iluaqutaasinnaanerat, aammalu pigi-
saq nalilik tutsuiginartumik nalilerneqarsinnaappat. 

Pisussaaffiit oqimaaqatigiissitsinermut ilanngunneqar-
tarput sulliffeqarfik siusinnerusukkut pisimasoq tun-
nga  vigalugu inatsisitigoortumik imaluunniit piviusut 
tunngavigalugit pisussaaffilerneqarsimappat, ilimagi-
ne  qarsinnaappallu siunissami suliffeqarfiup aningaa-
sa qarniarnermigut iluaqutigisassai ilanngarneqassasut, 

aammalu pisussaaffiup nalinga tutsuiginartumik nali-
lerneqarsinnaappat.

Ilanngussinermi siullermi pigisat nalillit aamma pisus-
saaffiit pisiarineqarneranni akiviat tunngavigalugu nali-
lerneqartarput. Ilanngussinerup siulliup kingorna nalili-
inerit naatsorsuutini kisitsisit ataasiakkaat pillugit nas-
suiaatini matuma kingulianiittuni takuneqarsinnaapput.

Ilanngussinermi aamma naliliinermi nalorninartorsior-
fiusinnaasut aammalu annaasaqaatit siumut takorloor-
neqarsinnaagaangata ukiumoortumik nalunaarusiap 
suliarineqannginnerani nalunarunnaartut naatsorsuu-
tigineqartarput, taakku pissutsit taamaannerat upper-
narsisimappassuk imaluunniit eqqunnginnerat takutip-
passuk ullormi oqimaaqatigiissitsinerup suliarineqar-
fiani.

Naatsorsuutit inernerannut isertitat ilanngunneqartar-
put isertinneqarnerat ilutigitillugu, aningaasartuutilli 
ilanngunneqartarput kisitsisit ukiumut naatsorsuutinut 
attuumassuteqartut tunngavigalugit. 

NAATSORSUUTITIGUT ANGUSAT  NALUNAARSORNERAT
ANINGAASARTUUTIT AVATAANEERSUT ALLAT

Aningaasartuutinut avataaneersunut allanut  ilaapput 
aningaasartuutit suliffeqarfiup ingerlatsineranut pi-
ngaar nernut attuumassuteqartut, tamakkununnga 
ilaapput ininut aningaasartuutit, aningaasartuutit al-
laffinni atortussanut tunngasut, tuniniaanermut siu-
ar saanermut aningaasartuutit allallu. Allanneqartunut 
ilaapput pisassareriikkanik appartitsinerit kaaviiaartit-
sinermi naliliutinut ilanngullugit naatsorsukkat.

SULISOQARNERMUT ANINGAASARTUUTIT

Sulisoqarnermut aningaasartuutinut ilaapput aningaa-
sarsiat aamma qaammammut aningaasarsiat taama-
tut taaq suliffeqarfiup sulisuinut inuuniarnermut qular-
naveeqqusiinerit, soraarnerussutisiassat assigisaalu.

NALIKILLILIINERIT NALINILLU APPARTITSINERIT

Sanaartukkanik tigussaasunik naliliutinik nalikilliliine-
rit nalinillu appartitsinerit tassaapput  ukiumoortumik 
naatsorsuiffimmi nalikilliliinerit nalinillu appartit sinerit, 

taakku naatsorsorneqartarput nalingi sinneruttut aala-
jangersakkat tunngavigalugit taamatullu nali li utit ataa-
siakkaat atorneqarsinnaaffiat aamma nalinik appar tit -
sinerit ingerlateriikkat kiisalu sanaartukkanik tigussaa-
sunik naliliutinik nioqquteqarnermi iluanaarutit aamma 
annaasaqaatit tungavigalugit. 

ANINGAASALERSUINIKKUT ISERTITAT ALLAT

Aningaasalersuinikkut isertitat tassaapput erniatigut 
iser tinanit pissarsiat.

AKILERAARUTIT

Ukiumut akileraarutit tassaapput ukiumi tassaner piaq 
akileraarutit aamma akileraarutit kinguartitat allan-
nguu  taat, naatsorsuutini angusanut ilanngunneqartar-
put taakku ilaat ukiumi naatsorsuutigut angusanut tun-
ngatinneqarsinnaasut, taakkulu ilaat namminerisamik 
aningaasaatinut toqqaannartumik nalunaarsukkanut 
innersuunneqarsinnaasut. 

NAATSORSUUSIORNERMI  PERIUSEQ 
ATORNEQARTOQ

OQIMAAQATIGIISSITSINEQ

SANAARTUKKANIK PIGISAT

Sanaartukkat allat, ingerlatsinermut atortut  aamma 
illup iluini pequtit nalilerneqartarput pissarsiariner-
anni akii nalikilliliinerit appartitsissutigineqartullu 
siu mut naatsorsukkat ilanngaatigalugit.

Pigisap pisiarinerani akivianut ilaapput aningaasar-
tuutit pisinermut toqqaannartumik attuumassute-
qar tut aamma naliliutip atorneqalernissaata tu-
ngaa nut piareersarneranut aningaasartuutit atorne-
qartut, tassa naliliutip atorneqarnissaminut piareer-
nissaata tungaanut.

Nalikilliliinermut tunngaviusoq tassaavoq  pigisat 
aki viat, tassannga ilanngaatigalugit piffissami 
ator ne qareernerminni nalingat sinneruttoq. Ukiut 
tamaasa assigiimmik nalikilliliisoqartarpoq naliliu-
tit piffissami qanoq sivisutigisumik atorneqarsin-
naanerisa na lilerneqarnerat tunngavigalugu, imatut:

Sanaartukkat allat, ingerlatsinermut atortut aamma 
illup iluani pequtit ukiut 5-7.

Sanaartornerup ingerlanerani sanaartukkat tigus-
saa sut tassaapput aningaasartuutit umiarsualivim-
mik nutaamik pilersitsiartornermut ilanngunneqar-
tut.

Toqqaannanngitsumik aningaasartuutit  tassaapput 
aningaasartuutit innersuunneqarsinnaasut,  tassa 
sanaartornerup ingerlanneqarneranut  atorneqartut, 
taakkua akiviannut ilanngunneqartarput naliliu-
tit ataasiakkaat atorneqarnerannut piffissaq missi-
nger neqartoq tunngavigalugu.

Taarsigassarsianut erniaat sanaartukkanut naliliu ti-
nut tigussaasunut aningaasalersuinermut tunngas-
suteqartut akiviannut ilanngunneqartarput,  tassa 
piffissamut sanaartorfiusumut tunngassuteqarpata. 
Aningaasalersuinermi aningaasartuutit allat tamar-
mik naatsorsuutitigut angusanut ilanngunneqartar-
put.

Toqqaviit aamma illuutit tassaapput umiarsualive-
qar  fimmi pisoqqami nunaminertat. Umiarsualive-
qarfimmi pisoqqami nunaminertat nalikillilersor ne-

qanngillat, taakkunannga atuisinnaaneq suli ator-
tus sanngortinneqanngimmat.

Sanaartukkanik pigisat taarserneqarsinnaanerisa 
nalingannut appartinneqartarput, taassuma naat-
sorsuutitigut nalinga minnerusimappat.

PISASSARERIIKKAT

Aningaasat pisassareriikkat annertussusilerneqar-
tarput akilersorneqarnissaannut nalingat tunngavi-
ga lugu, taakkulu nalinginnaasumik assigisarpaat 
akigisassaasutut allassimasoq, ilanngaatigineqar-
tarpullu nalikilliliissutit annaasaqarsinnaanermut 
sillimmataasussat.

AKILERAARUTIT KINGUARTITAT

Akileraarutit kinguartitat ilanngunneqartarput ima-
tut naatsorsuutini aamma akileraarutit  nalingisa 
akor nan ni naliliutini aamma pisussaaffinni assigiin-
ngissutaagallartut tamarmik, tassani naliliutini 
akileraa rutit nalingat naatsorsorneqartarpoq naliliu-
tit ataasi akkaat atorneqarnissaannut pilersaarutaa-
soq aal laa vigalugu. 

Akileraarutitigut kinguartitatigut naliliutit tassu nga 
ilanngullugit akileraarutit siumut naatsorsorneqar-
sinnaasut nalingi, akileraarutitigut amigartoo rutit 
oqimaaqatigiissitsinermut ilanngunneqartarput nali-
liutit nalingat piuviusunngortinneqarsinnaasutut 
naatsorsuutigisaq tunngavigalugu, imaalillugit aki-
leraarutinik pisussaaffiit kinguartitanut ilanngaati-
galugit imaluunniit ilanngaaseereerluni akileraaruti-
tigut naliliutinut.  

ANINGAASAT TIGORIAANNAAT UNINNGASUUTIT

Aningaasanut tigoriaannarnut uninngasuutinut 
ilaap put aningaasat tigoriaannaat aamma aningaa-
sarivinni uninngasuutit.

ANINGAASARSIORNIKKUT PISUSSAAFFIIT ALLAT

Aningaasarsiornikkut pisussaaffiit allat pisinermi 
aki viat akilersukkat ilanngaatigereerlugit nalilerne-
qartarput, tamatuma nalinginnaasumik nalitut al-
las simasoq annertoqatigisarpaa.

NAATSORSUUTITIGUT  
ANGUSAT 2014 

2014 

Nassuiaat kr.

Aningaasartuutit avataaneersut allat (618.176)

Suli ilanngaasiinani angusat (618.176)

Sulisoqarnermut aningaasartuutit 1 (1.071.840)

Nalikilliliinerit nalinillu appartitsinerit 2 (27.744)

Ingerlatsinermi angusat (1.717.760)

Aningaasalersuinikkut isertitat allat 52.300

Ingerlatsinermi pingaarnermi angusat akileraaruteqannginnermi (1.665.460)

Ingerlatsinermi pingaarnermi angusanit akileraarutit 3 419.439

Ukiumi naatsorsuusiorfiusumi angusat (1.246.021)

Angusat atorneqarnissaannut siunnersuut

Angusat nuunneqartut (1.246.021)

(1.246.021)

OQIMAAQATIGIISSITSINEQ 
31.12.2014 KILLIFFIGALUGU 

2014

Nassuiaat kr.

Toqqaviit aamma illut 30.000.000

Sanaartukkat allat, ingerlatsinermi atortut aamma illup iluani pequtit 246.048

Sanaartukkanik naliliutit tigussaasut sanaartornerup nalaani 10.728.537

Sanaartukkanit tigussaasunit naliliutit 4 40.974.585

Sanaartukkat naliliutit 40.974.585

Akileraarutit kinguartitat 419.439

Pisassareriikkat allat 24.000

Pisassareriikkat 443.439

Anigaasat tigoriaannaat uninngassuutit 58.285.917

Kaaviiaartitsinermi naliliutit 58.729.356

Naliliutit 99.703.941

OQIMAAQATIGIISSITSINEQ 
31.12.2014 KILLIFFIGALUGU 

2014

Note kr.

Ingerlatsiviup aningaasaatai 100.000.000

Sinneqartoorutit imaluunniit amigartoorutit nuutat (1.246.021)

Namminerisamik aningaasaatit 98.753.979

Nioqqutissanik aamma sullissinernik pisisarfiit 548.655

Akiitsut allat 401.307

Akiitsunut piffissami sivikitsumi akilersugassanut pisussaaffiit 949.962

Akiitsunut pisussaaffiit 949.962

Akiitsut  99.703.941

Piginnittut 5

NAMMINERISAMIK ANINGAASAATIT 
NALUNAARSORNERAT 2014-IMUT 

Ingerlatsiviup 
aningaasaatai

Sinneqartoorut 
imaluunniit 

amigartoorut 
 nuunneqartoq Katillugit

kr. kr. kr.

Aningaasaatinut ilanngussineq 100.000.000 0 100.000.000

Ukiumi naatsorsuusiorfiusumi angusaq 0 (1.246.021) (1.246.021)

Namminerisamik aningaasaatit  
ukiup naanerani 100.000.000 (1.246.021) 98.753.979

NASSUIAATIT

1. SULISOQARNERMUT ANINGAASARTUUTIT

2014

kr.

Akissaatit aamma akissarsiat 1.618.460

Soraarnerussutisiassat 117.170

Aningaasartuutit allat inunnik isumaginninnermut 720

Sulisoqarnermut aningaasartuutit allat 530.885

Sulisoqarnermut aningaasartuutit naliliutinut nuunneqartut (1.195.395)

1.071.840

Ulloq oqimaaqatigiissitsiffiusoq killigalugu sulisut 2

Agguaqatigiissitsinermi sulisut piffissaq tamakkerlugu sulisartut 1

2. AKIKILLILIINERIT AAMMA  
AKINIK APPARTITSINERIT

Sanaartukkanik naliliutinik tigussaasunik nalikilliliineq 27.744

27.744

3. NAATSORSUUTITIGUT ANGUSANIT 
 AKILERAARUTIT

Akileraarutit kinguartitat allannguutaat (419.439)

(419.439)

NASSUIAATIT

4. SANAARTUKKAT NALILIUTIT TIGUSSAASUT

Toqqaviit 
aamma illut 

Sanaartukkat allat, 
 ingerlatsinermut  

atortut  aamma  
illup iluani pequtit

Sanaartukkanik 
 nali liutit  tigussaasut 

sanaartornerup 
 nalaani

kr. kr. kr.

Ilannguttut 30.000.000 273.792 10.728.537

Pisiarinerani akiviat ukiup  
aallartinnerani 30.000.000 273.792 10.728.537

Ukiumi pineqartumi nalilikilliliinerit 0 (27.744) 0

Nalikilliliinerit aamma nalinik 
appartitsinerit ukiup naanerani 0 (27.744) 0

Naatsorsuutitigut nalingat  
ukiup naanerani 30.000.000 246.048 10.728.537

Toqqaviit aamma illut nalikillilerneqanngillat umiarsualivimmi nunaminertanik atuisinnaanermut 
pisin naatitaaffik aatsaat 1. juuli 2016 pissarsiarineqassammat.

5. PIGINNITTUT 

Ingerlatsivimmi aktiatilik nalunaarutigineqartoq 100 %-imi aktiat aningaasartaanik taasisinnaassutsi-
mik piginnittoq imaluunniit – nalivianik allassimasumik: 

Namminersorlutik Oqartussat, Nuuk

